
NODAVLAT NOTIJORAT TASHKILOTLAR FAOLIYATINI HUQUQIY TARTIBGA SOLISH

NMPABOBOE PEIYJINPOBAHUE NEATENbHOCTU HENPABUTENIbCTBEHHbIX
HEKOMMEPYECKUX OPFAHU3ALIUAU

LEGAL REGULATION OF THE ACTIVITIES OF NON-GOVERNMENTAL NON-PROFIT
ORGANIZATIONS

Ahrorqulov Anvar Anvarovich
Huqugq ta’limi kafedrasi katta o'qituvchisi

Annotatsiya
Bu maqola notijorat tashkilotining jamiyatdagi o‘rni va ahamiyati to‘g'risidagi fikrlar ilgari surilgan. Jamiyatda
nodavlat notijorat tashkilotlari muhim bo‘g‘inlaridan biri hisoblanadi. Uni puxta o‘zlashtirish orqali — notijorat tashkilotlari,
ularning tashkiliy-huquqiy asoslari, jamiyat siyosiy tizimidagi o‘rni, ahamiyati, notijorat tashkilotlarining shakllari, ularga
a’zo bo'lish tartibi hagida ma’lumotga ega bo‘lish mumkin.
AHHOMauus
B daHHoOU cmambe npedcmasneHbl rnpedcmasrieHuss 0 ponu U 3Ha4yeHUU HEeKOMMepyeckux opeaHusauyul 8
obwecmse. HenpasumesnbcmeeHHbIE HEKOMMEPYECKUE Op2aHu3auyuu Aaensomcess OOHUM U3 8aXHbIX 38E€HbE8
obwecmea. BHumamenbHO €20 0C80U8, MOXHO MOMy4YUmb UHMOPMayU O HEKOMMEPYECKUX Op2aHu3ayusix, ux
op2aHU3ayUOHHO-pasosbix OCHOB8aX, UX Mecme 8 mfoaumuyeckol cucmeme obujecmea, UX 3Ha4YeHuu, ghopmax
HeKoMMepYeCcKUx opaaHu3ayuli u nopsioke ux YymeHcmsa.
Abstract
This article presents ideas about the role and importance of non-profit organizations in society. Non-
governmental non-profit organizations are one of the important links in society. Having carefully mastered it, you can
obtain information about non-profit organizations, their organizational and legal foundations, their place in the political
system of society, their significance, forms of non-profit organizations and the order of their membership.

Kalit so‘zlar: notijorat tashkilotlar, jamoat birlashmalari , kasaba uyushmasi , ijftimoiy himoya, fuqarolik, siyosiy,
iqtisodiy, ijftimoiy va madaniy huquqlar

Knrouyeebie croea: HeKoMMepYecKue opeaHu3ayuu, obujecmeeHHble 06beOUHeHUs], NMPoghCcors, couuaribHasi
3awuma, epaxoaHcKue, nofumu4YyecKue, IKOHOMUYeCcKUe, coyuarbHbie U KyrbmypHbie rnpasa

Key words: non-profit organizations, public associations, trade union, social protection, civil, political,
economic, social and cultural rights

KIRISH

Jahonda nodavlat notijorat tuzilmalari, fuqarolar va yuridik shaxslarning ixtiyoriy birlashmalari
orqali o'z huquqi va erkinliklarini amalga oshirish, mulkiy va shaxsiy nomulkiy manfaatlarini
ta’'minlashga alohida e’tibor garatiladi. Notijorat tashkilotlarini vujudga kelish asoslari va usullari,
ularning turlari va faoliyat maqgsadlari, huquqg subyekti sifatidagi tutgan o‘rni yurisprudensiyaning
muhim yo‘nalishlaridan biri sanaladi. Bugungi kunda dunyoda notijorat tashkilotlarining ko‘plab
turlari: xalgaro nodavlat tashkilotlari, nodavlat notijorat tashkilotlari, notijorat tashkilotlari kabi turlari
amal qgiladi.

Jahonda notijorat tashkilotlari demokratik insitutlar qatoriga kirishi bilan birga, yuridik
shaxslarning alohida turi sifatida e’tirof etiladi. Bunda notijoratlar tashkilotlarini tashkil etish,
ro‘yxatdan o‘tkazish, huqugiy magomini belgilash, faoliyatining asosiy yo‘nalishlari va fugarolik-
huquqiy javobgarligini aniglash huqugqiy tadgiqotlar obyekti sifatida qaraladi. Shuningdek, notijorat
tashkilotlarining mol-mulkini shakllantirish usullari va shartlari, ularni gayta tashkil etish va tugatish
masalalarini o‘rganish ham ilmiy muammolar va ular yechimlarining dolzarb yo‘nalishlaridan biri
hisoblanadi. Xususan, notijorat tashkilotlarining tadbirkorlik faoliyatini amalga oshirishi, ularning
universal yoki maxsus huquq layoqati, turlarga ajratish mezonlari va tasniflanishi fuqgarolik
huqugida ilmiy izlanishlar predmeti hisoblanadi.

ADABIYOTLAR TAHLILI VA METODOLOGIYA

Nodavlat notijorat tashkilotlar faoliyati umumiy tartibda — O‘zbekiston Respublikasining
“Nodavlat notijorat tashkilotlar to‘g‘risida”’gi Qonun bilan tartibga solinadi. Maxsus qonunlarga
“O‘zbekiston Respublikasida jamoat birlashmalari to‘g‘risida’gi Qonun, “Nodavlat notijorat
tashkilotlari faoliyatining kafolatlari to‘g‘risida”gi Qonun, “Jamoat fondlari to‘g'risida’gi Qonun,
“Siyosiy partiyalar to'g‘risida”gi Qonun, “Kasaba uyushmalari, ularning huquqlari va faoliyatining
kafolatlari to‘g'risida’gi gonunlarni misol qgilish mumkin.

“Nodavlat notijorat tashkilotlar to‘g‘risida’gi Qonunning 2-moddasida nodavlat notijorat
tashkiloti tushunchasiga quyidagicha ta'rif berilgan: nodavlat notijorat tashkiloti — jismoniy va (yoki)
yuridik shaxslar tomonidan ixtiyoriylik asosida tashkil etilgan, daromad (foyda) olishni o'z
faoliyatining asosiy magsadi qilib olmagan hamda olingan daromadlarni (foydani) o‘z qatnashchilari
(a’zolari) ortasida tagsimlamaydigan o‘zini o‘zi boshqarish tashkilotidir.

Berilgan ta'rifdan ko'rinib turibdiki, NNTIlar faoliyati uchun davlatdan ajratilganligi, ixtiyoriylik,
belgilangan tartibda ro‘yxatdan o‘tganligi, foyda olishni magsad qilmaganligi, o‘zini o‘zi boshgarish
kabi xususiyatlar xos ekan.

Albatta, jismoniy va yuridik shaxslarning o‘zaro birlashuvi o‘z-o‘zidan nodavlat notijorat
tashkilotiga aylanib golmaydi. Ular qonun hujjatlarida belgilangan tartibda ro‘yxatdan o‘tgandan
so'‘nggina NNT maqgomiga ega bo'ladi. Ularning faoliyati muassislar (a’zolar) tomonidan
tasdiglangan ustav va qatnashchilar tomonidan tuzilgan ta’sis shartnomasi asosida tartibga
solinadi.

Bundan tashqari, muayyan NNT turlari uchun qonunchilikda ro‘yxatdan o‘tish shartlari
belgilab qo‘yilgan. Masalan, diniy tashkilot O‘zbekiston Respublikasining o'n sakkiz yoshga to‘lgan
va O‘zbekiston Respublikasi hududida doimiy yashayotgan yuz nafardan kam bo‘lmagan fuqarolari
tashabbusi bilan tuziladi.

NATIJA VA MUHOKAMA

NNTlar maqgsadlari

Har ganday tijorat tashkilotining magsadi daromad olishdir. Boshqacha qilib aytganda, ular
o'z manfaati uchun ishlaydi. Biroq, asosiy magsadi jamiyatga xizmat qilish, ya’ni umuman jamiyat
manfaati uchun ishlaydigan tashkilotlar bor. Bular nodavlat notijorat tashkilotlaridir.

Nodavlat notijorat tashkilotlarning magsadi umuman jamiyatda, hududda, mamlakatda va
hatto global migyosda boshqalarning hayot sifatini yaxshilashdir. Ushbu tashkilotlar faoliyati
shaxsiy yoki moliyaviy manfaatlarga emas, balki jamoat manfaatlarini ilgari surishga qaratilgan.

A’zolarning magsadlari turlicha: o'z huquglari va gonuniy manfaatlarini, boshqa demokratik
gadriyatlarni himoya qilish, ijtimoiy, madaniy va ma’rifiy magsadlarga erishish, ma’naviy va boshga
nomoddiy ehtiyojlarni gondirish, xayriya faoliyatini amalga oshirish uchun hamda boshqa ijtimoiy
foydali magsadlar (kasalliklarni tadqgiq gilish, gumanitar yordam, ta’limni moliyalashtirish) bo‘lishi
mumekin.

Magsadlaridan kelib chigib, NNTlar jamoat birlashmasi, ijtimoiy fond, muassasa shaklida,
shuningdek, qonunlarda nazarda tutilgan boshqa shaklda tashkil etilishi mumkin. Masalan, siyosiy
partiyalar, kasaba uyushmalari, diniy tashkilotlar shular jumlasidandir. Nodavlat notijorat tashkiloti
gonun bilan tagiglanmagan hamda o‘zining ta’sis hujjatlarida nazarda tutiigan magsadlarga
muvofiq bo‘lgan faoliyatning har ganday turini amalga oshiradi.

NNTlarning ahamiyati

Nodavlat notijorat tashkilotlari faoliyati, avvalo, ularning magsadlari davlat oldida turgan
muammolarni hal qgilishga qaratilganligi bilan ahamiyatlidir. YA’'ni NNTlar davlat hokimiyati organlari
e'tiboridan chetda qolishi mumkin bo‘lgan masalalarni yoritadi, davlat organlariga ushbu
muammolarni hal gilishda yordam beradi va hatto ularning faoliyatini nazorat giladi.

Shuningdek, NNTIar ijtimoiy muammolarni hal qilishda davlat boshqaruviga garaganda
samaraliroq va kamroq xarajatlarni o'z ichiga olgan aniq yechimlarni taklif gila oladi.

Nodavlat notijorat tashkilotlarining quyidagi vazifalari ularning ahamiyatini oshiradi deyish
mumekin:

* fugarolarni (iste’molchilarni) tijorat subyektlari bilan bo‘lgan munosabatlarda himoya qiladi;

* fugarolarni jamiyat hayotida ishtirok etishga chagiradi;

* davlat muassasalari va davlat boshqaruvi organlari xodimlarining turli xil ehtiyojlari va
manfaatlarini birlashtiradi;

* guruhlar va shaxslarni ijtimoiy va siyosiy integratsiya jarayonlariga kirishiga hissa qo‘shadi;

* turli etnik millatlar mavjud bo‘lgan jamiyatlarda xilma-xillikni targ‘ib qilishda, etnik
ziddiyatlarning oldini olishda va millatlararo mulogotda qatnashadi;

* jamiyatda fikrlar xilma-xilligini ta’minlaydi;

* jamoatchilik garorlarini sezilarli darajada takomillashtiradi (masalan, turli gonun loyihalari va
boshga normativ-huqugiy hujjatlarga o‘zgartirish va qo‘shimchalar kiritish);

* ijtimoiy sohani rivojlantirishda, jumladan, atrof-muhitni himoya qilish, ta’limni isloh gilish
jarayonlarida faol gatnashadi;

* jamoatchilik nazoratini amalga oshiradi va shu kabilar.

Ko'rinib turibdiki, NNTlar orqali jismoniy va yuridik shaxslar o'’z demokratik qarashlarini ifoda
etish, huquq va manfaatlarini himoya qilish, gizigishlarini amalga oshirish, boshga fuqarolarga
yordam ko'rsatish imkoniga ega bo‘ladi. Hukumat ham o'z vazifa va funksiyalarini amalga
oshirishda NNTlarga tayanadi. Ular yordamida mamlakatning rivojlanish yo‘nalishlarini belgilaydi,
ijtimoiy himoyaga muhtoj fugarolarga ko‘mak beradi, muayyan fuqarolar toifalarini rag‘batlantiradi,
xalq bilan muloqotga kirishadi va h.k.

Respublikamizda NNTIlar faoliyati

Mamlakatimizda amalga oshirilayotgan keng ko‘lamli islohotlar aholining siyosiy va ijtimoiy
faolligini oshirishga, fuqarolik jamiyatining institutlari bo‘lgan tuzilmalar — siyosiy partiyalar,
fugarolarning o‘zini o'zi boshgarish organlari, jamoat birlashmalari, nodavlat notijorat tashkilotlari
hamda ommaviy axborot vositalarining rivojlanishiga xizmat gilmoqda.

Ta'kidlash kerakki, faol fuqarolik jamiyatini shakllantirish ko'p jihatdan nodavlat notijorat
tashkilotlar faoliyatini rivojlantirish bilan bog'lig bo‘lmogda. Shu sababli bugungi kunda
mamlakatimizda nodavlat notijorat tashkilotlarining samarali faoliyat ko‘rsatishlari uchun qulay
shart-sharoitlar yaratiimoqda. Natijada ularning soni yildan yilga o'sish bilan birga faoliyat ko‘rsatish
sohalari ham kengayib bormoqgda. Masalan, 1991-yilda respublikada 100 ga yaqin NNTlar mavjud
bo‘lgan bo‘lsa, hozirga kelib ularning soni 10 mingdan ortigni tashkil etadi.

Nodavlat notijorat tashkilotlari ijtimoiy-igtisodiy, madaniy-ma’rifiy sohalarning turli
yo‘nalishlarida, xususan, tadbirkorlik rivojlantirish sohasida — 2 000 dan ortiq, ekologiyani asrash
sohasida — 100 dan ortig, sportni rivojlantirish sohasida — 1200 dan ortiq, imkoniyati cheklangan
shaxslarni ijtimoiy qo‘llab-quvvatlash sohasida — 600 dan ortiq, yoshlarni go‘llab-quvvatlash
sohasida — 600 dan ortig, ayollarni ijtimoiy-igtisodiy himoya gilishda — 300 dan ortiq, faxriylarni
go'llab-quvvatlash sohasida — 400 dan ortiq, milliy madaniy alogalarni va millatlaro do‘stlikni
rivojlantirish sohasida — 200 dan ortiq, xodimlarning huquglarini himoya qilish sohasida — 570 dan
ortig, ta’lim, fan va ilmiy tadqiqgotlarni rivojlantirish sohasida — 240 dan ortiq, sog'ligni saglash
sohasida — 220 dan ortiq, OAV va jurnalistikani rivojlantirish sohasida — 30 ga yaqin, madaniyat,
tarix va ma’rifat sohasida ham bir gancha NNTlar va uning hududiy bo‘limlari mavjud[1].

So‘nggi yillarda nodavlat notijorat tashkilotlari va fugarolik jamiyatining boshqa institutlarini
go'llab-quvvatlash, davlat organlari va ular o‘rtasida ijtimoiy sheriklikni kuchaytirish, ta’sirchan
jamoatchilik nazoratini amalga oshirish, shuningdek, ushbu sohani tartibga soluvchi huquqiy bazani
takomillashtirish borasida izchil ishlar olib borildi.

Xususan, oxirgi to‘rt yilda nodavlat notijorat tashkilotlari va fugarolik jamiyati boshga
institutlarining 1 270 dan ortiq loyihalarini qo‘llab-quvvatlash maqsadida Davlat budjetidan 117
milliard so‘m miqdordagi mablag‘lar ajratilgan.

Qonunchilikda nodavlat notijorat tashkilotlarining faoliyatini go‘llab-quvvatlash uchun turli
imtiyozlar ham nazarda tutilgan. Xususan, gonunchilikka muvofiq, nodavlat notijorat tashkilotlari o'z
huquqlari va gonuniy manfaatlarini buzadigan davlat organlarining g‘ayriqonuniy qgarorlari, ular
mansabdor shaxslarining g‘ayriqonuniy harakatlari (harakatsizligi) ustidan sudga shikoyat qgilganda
davlat boji to‘lashdan ozod etilgan.

Shuningdek, Soliq kodeksiga asosan, NNTlar yuridik shaxslardan olinadigan foyda solig‘,
yuridik shaxslarning mol-mulkiga solinadigan solig‘i, yer solig‘i, suv resurslaridan foydalanganlik
uchun solig‘i, obodonlashtirish va ijtimoiy infratuzilmani rivojlantirish solig‘laridan ozod etilgan.

XULOSA

Xulosa o‘rnidan aytish mumkinki, notijorat sektorining muhim vazifasi — ijtimoiy sohani
go'llab-quvvatlash, fugarolarga davlat siyosatiga ta’sir gilish imkoniyatini berish, hukumat siyosatini
tanqid qilish va kuzatib borishdir. Bunda nodavlat tashkilotlar jamiyatning ijtimoiy muammolarini

aniglash va hal qilishda, inson va moliyaviy resurslarni jalb qilishda, davlat siyosati samaradorligi
darajasini baholashda oz ahamiyatini namoyish etadi.

Shu sababli nodavlat notijorat tashkilotlar faoliyatini davlat tomonidan qo‘llab-quvvatlash,
ularning rivojlanishi uchun shart-sharoitlar yaratish davlat siyosati oldida turgan muhim vazifalardan
biri bo‘lib golaveradi.

